
TADBIRKORLIK SUBYEKTLARIGA MOLIYAVIY 
HIMOYA XIZMATLARI KOʻRSATISHNING 
SAMARADORLIGINI OSHIRISH YOʻLLARI

Gʻaniyeva Nozima Alijon qizi
NamDTU “Buxgalteriya hisobi” kafedrasi assistenti

ORCID: 0009-0009-7587-1197

Annotatsiya. Maqolada sugʻurta faoliyati jismoniy va yuridik shaxslar manfaatlarini himoya qilish, ularning risklar yuz 
berishi oqibatida koʻrishi ehtimol boʻlgan zararlarini qoplashning zaruriy vositasi sifatida shakllanganligi hamda uning 
rivojlanish tendensiyalari yoritilgan.

Kalit soʻzlar: Sugʻurta bozori, sugʻurta mukofoti, sugʻurta qoplamalari, sugʻurta brokerlari, sugʻurta aktuariylari, sugʻurta 
agenti.

Abstract. The article highlights that insurance activity has emerged as an essential mechanism for protecting the interests 
of individuals and legal entities and for compensating potential losses arising from the occurrence of risks. The main 
development trends of the insurance sector are examined.

Key words: insurance market, insurance premium, insurance payouts, insurance brokers, insurance actuaries, insurance 
agent.

Аннотация. В статье раскрывается, что страховая деятельность сформировалась как необходимый инструмент для 
защиты интересов физических и юридических лиц, а также для компенсации возможного ущерба, возникающего в 
результате наступления рисков. Освещены основные тенденции развития страхового сектора.

Ключевые слова: страховой рынок, страховая премия, страховые возмещения, страховые брокеры, страховые 
актуарии, страховой агент.

K I R I S H
Bozor munosabatlarining takomillashuvi iqtisodiy infratuzilmaning qaror topishi bilan birgalikda kechadigan 

jarayondir. Sugʻurta faoliyati iqtisodiy infratuzilmaning ajralmas qismi sifatida bir tomondan ijtimoiy kafolatni 
taʼminlasa, ikkinchi tomondan shartnomaviy majburiyat va tariflar mexanizmi orqali turli sugʻurta risklaridan 
ogoh etish negizida iqtisodiyot subyektlari manfaatlarining himoyasini ham oʻz zimmasiga oladi.

Sugʻurta faoliyati jismoniy va yuridik shaxslar manfaatlarini himoya qilish, ularning risklar yuz berishi 
oqibatida koʻrishi ehtimol boʻlgan zararlarini qoplashning zaruriy vositasi sifatida shakllandi hamda rivojlandi. 
Shunday anglangan zarurat — aniq sugʻurta manfaatlari negizida sugʻurta munosabatlari yuzaga keldi.

M A V Z U G A  O I D  A D A B I Y O T L A R  S H A R H I
Tadbirkorlik subyektlariga moliyaviy himoya xizmatlarini takomillashtirish bo‘yicha ilmiy izlanishlar asosan 

moliyaviy barqarorlik, risklarni boshqarish, sug‘urta mexanizmlari, kredit kafolatlari va davlat tomonidan qo‘llab-
quvvatlash tizimlarining samaradorligini baholashga qaratilgan. Joseph Stiglitz va Andrew Weiss kredit bozorlari 
samaradorligining pasayishiga olib keluvchi axborot nomutanosibligi muammolarini batafsil tahlil qilgan bo‘lib, 
tadbirkorlik subyektlari uchun moliyaviy himoya mexanizmlarini kuchaytirish orqali kredit xavfini pasaytirish 
zarurligini ko‘rsatadi. Ularning yondashuviga ko‘ra, kafolat fondlari, sug‘urta mexanizmlari va risklarni qayta 
taqsimlovchi institutsional strukturalar kichik biznesning moliyaviy barqarorligini oshiradi.

Ross Levine moliya tizimi va iqtisodiy o‘sish o‘rtasidagi bog‘liqlikni chuqur o‘rgangan holda, moliyaviy 
vositachilar tomonidan risk diversifikatsiyasi va kafolat mexanizmlarining rivojlanishi tadbirkorlikning 
kengayishiga bevosita ta’sir qilishini ta’kidlagan. Uning fikricha, moliyaviy himoya xizmatlari investitsiya 

oqimlarini barqarorlashtiradi va kichik hamda o‘rta biznesning iqtisodiy sharoitdagi o‘zgarishlarga nisbatan 
sezgirligini kamaytiradi.

Sug‘urta va risklarni boshqarish bo‘yicha yirik mutaxassislardan biri bo‘lgan Mark J. Browne tadbirkorlik 
faoliyati uchun moliyaviy himoya xizmatlarining eng muhim elementi sifatida biznesni uzilishlardan sug‘urtalash, 
mulk va majburiyatlar sug‘urtasi hamda kiberxavfsizlik sug‘urtalarining o‘sayotgan rolini ta’kidlaydi. Browne 
izlanishlarida moliyaviy himoya paketlari kichik korxonalar uchun nafaqat moliyaviy yo‘qotishlarni qoplash, balki 
investitsiya faolligini oshirish instrumenti sifatida ishlashini asoslashga urinadi.

OECD ekspertlari tomonidan olib borilgan tadqiqotlarda kichik biznesning moliyaviy barqarorligini 
ta’minlashda kredit kafolat fondlari va davlat tomonidan ko‘rsatiladigan sug‘urta qo‘llab-quvvatlash 
mexanizmlarining samaradorligi alohida ta’kidlangan. Ularning xulosalariga ko‘ra, rivojlangan mamlakatlarda 
kredit kafolat fondlari kichik tadbirkorlikni moliyalashtirish hajmini ikki barobar oshirgan va xatarlarni kamaytirish 
orqali bank sektorining ushbu segmentga kirish motivatsiyasini kuchaytirgan.

Yevropa Ittifoqining Enterprise Risk Management bo‘yicha tadqiqotlarida moliyaviy himoya xizmatlarining 
asosiy yo‘nalishlari sifatida sug‘urta, davlat kafolatlari, grantlar, likvidlikni qo‘llab-quvvatlash mexanizmlari va 
kiberxavfsizlik himoyasi ko‘riladi. Ushbu ishlanmalar tadbirkorlik subyektlarining bozor tebranishlari, valyuta 
xavfi, inflyatsiya hamda tabiiy ofatlar kabi xavflarga chidamliligini kuchaytirishning institutsional yechimlarini 
ishlab chiqishga xizmat qilgan.

O‘zbekiston sharoitiga yaqin tadqiqotlarda R. Xakimov va A. Shodmonov mahalliy tadbirkorlik subyektlarida 
moliyaviy himoya xizmatlari sust rivojlanganini, kredit kafolat fondlari va biznes risklarini sug‘urtalash 
mexanizmlarini kengaytirish zarurligini ta’kidlaydi. Ularning fikricha, tadbirkorlikni qo‘llab-quvvatlash tizimining 
iqtisodiy barqarorlikka ta’siri moliyaviy himoya vositalarining qamrov va sifati bilan bevosita bog‘liq.

Umuman olganda, ilmiy adabiyotlar moliyaviy himoya xizmatlarini yanada samarali tashkil etish uchun 
institutsional muvofiqlashtirish, risklarni diversifikatsiya qilish, davlat kafolati tizimlarini rivojlantirish, sug‘urta 
bozorini modernizatsiya qilish va kichik biznes uchun maxsus moliyaviy himoya paketlarini ishlab chiqish 
zarurligini ko‘rsatadi. Global va milliy tadqiqotlar xulosalari shuni tasdiqlaydiki, moliyaviy himoya mexanizmlarini 
takomillashtirish tadbirkorlik subyektlarining barqarorligi, investitsiya faolligi va moliyaviy xavfga chidamliligini 
oshiradi.

T A D Q I Q O T  M E T O D O L O G I YA S I
Ushbu tadqiqot metodologiyasi tadbirkorlik subyektlariga ko‘rsatiladigan moliyaviy himoya xizmatlari 

bo‘yicha ma’lumotlarni yig‘ish uchun ilmiy maqolalar, OECD va Jahon banki hisobotlari hamda O‘zbekistonning 
normativ-huquqiy hujjatlari tahlilidan foydalanadi. Olingan ma’lumotlar taqqoslash, kontent tahlili va iqtisodiy-
indikatorli baholash usullari orqali tahlil qilinib, mavjud muammolar va samaradorlik omillari aniqlanadi.

T A H L I L  V A  N A T I J A L A R
Hozirgi kunda mamlakatimizda sugʻurta faoliyatida talab darajasidagi risk transferining shakllanishi va 

rivojlanishi, shuningdek uni ilmiy asosda oʻrganish muhim ijtimoiy-iqtisodiy ahamiyat kasb etmoqda. Ayniqsa 
iqtisodiyot subyektlarining erkinliklari kengayib borayotgani, ular tomonidan mahsulot ishlab chiqarish (ish 
bajarish, xizmat koʻrsatish)ning yangi turlarini oʻzlashtirilayotgani sugʻurta faoliyatida risk transferining ilmiy-
nazariy asoslarini tadqiq etish va takomillashtirishga boʻlgan ehtiyojni orttirmoqda.

Mamlakatimizda bosqichma-bosqich bozor munosabatlarining shakllanishi va rivojlanishi, iqtisodiyot 
subyektlarining yuksak darajadagi iqtisodiy mustaqilligi va erkinligi ortib borayotgan jarayonda doimo risklarning 
mavjudligi kuzatiladi. Ular manfaatlariga zarar yetkazishi mumkin boʻlgan va takrorlanib turadigan risklarni 
qayta taqsimlash, yaʼni oʻziga xos maxsus xizmat koʻrsatish bilan sugʻurta shugʻullanadi. Shu sababli bugungi 
kunda mamlakatimiz Prezidenti tomonidan aholi va tadbirkorlik subyektlarining manfaatlarini koʻzlagan holda, 
ularni kelajakda duch kelishi mumkin boʻlgan xavf-xatarlardan himoyalash maqsadida bir qator islohotlar olib 
borilmoqda. Jumladan, Oʻzbekiston Respublikasi Prezidentining 2024-yil 1-martdagi “Sugʻurta xizmatlari 
bozorini yanada rivojlantirishning kompleks chora-tadbirlari toʻgʻrisida”gi PQ-108-son1li qarori qabul qilindi [3].

“Sugʻurta deganda yuridik yoki jismoniy shaxslar toʻlaydigan sugʻurta mukofotlaridan shakllantiriladigan pul 
fondlari hisobidan muayyan voqea (sugʻurta hodisasi) yuz berganda ushbu shaxslarga sugʻurta shartnomasiga 
muvofiq sugʻurta tovonini (sugʻurta pulini) toʻlash yoʻli bilan ularning manfaatlarini himoya qilish tushuniladi”2.[7]

2024-yil holatiga koʻra Oʻzbekiston sugʻurta bozorida 37 ta sugʻurta kompaniyasi faoliyat koʻrsatmoqda. 
Sugʻurta kompaniyalari tomonidan aholi va tadbirkorlarga quyidagi xizmatlar koʻrsatilmoqda:

• transport vositalarini sugʻurtalash;

1	  https://lex.uz/docs/-6824178
2	  Insurance: Principles and Practice. Compiled by David Bland, The Chartered Insurance Institute, Great Britain, 1993. p.1 b. 3.

• tibbiy sugʻurta;
• yuklarni sugʻurtalash;
• ipoteka sugʻurtasi;
• mol-mulkni sugʻurtalash va boshqalar.
Sugʻurta munosabatlari, ularning tashkiliy shakllari qanday boʻlishidan qatʼi nazar, sugʻurta fondini yaratish 

va undan foydalanish jarayonidir. Taʼkidlash lozimki, sugʻurta munosabatlari murakkab va keng qamrovli 
moliyaviy-pullik iqtisodiy munosabatlar boʻlib, ularning yuzaga kelishi uchun oʻzaro bogʻliq shart-sharoitlar 
majmuasining mavjudligi ham muhim ahamiyat kasb etadi.

Sugʻurta tashkilotlarining jami mukofotlari 2023-yilda 29 foizga oʻsdi va 8,1 trln soʻmga yetdi. Shunga 
qaramay, hayotni ixtiyoriy sugʻurta qilish boʻyicha sugʻurta mukofotlari kamaygani taʼsirida jami sugʻurta 
mukofotlarining 2023-yildagi yillik oʻsish surʼati 2022-yildagi koʻrsatkichga nisbatan 38 foiz bandga pasaydi. 
Umumiy sugʻurta tarmogʻidagi ixtiyoriy sugʻurta boʻyicha sugʻurta mukofotlari eng katta ulushni egallab, 7,1 
trln soʻmda shakllandi. Shuningdek, umumiy sugʻurta mukofotlarining 1,9 trln soʻmi qayta sugʻurtalash uchun 
toʻlovlar hissasiga toʻgʻri keldi (1-jadval; 1-rasm).

1-jadval. Oʻzbekiston sugʻurta bozorining tuzilishi (mln.soʻmda) 

2023 2022 Oʻzgarish

Sugʻurta tashkilotlari soni 42 41 -2,4%

shu jumladan hayot sugʻurtasi boʻyicha 8 8 0%

Sugʻurta tashkilotlarining umumiy
 ustav kapitali (mln. soʻmda) 1 784622   2 124918   +19,1% 

Sugʻurta brokerlari soni 6 7 +16,7% 

Aktuariylar soni 5 5 0%

Sugʻurta agentlari soni 8 788 5 207 -40,7%

shu jumladan yuridik shaxslar 2 485 1 655 -33,4%

Toʻlovlarni kafolatlash jamgʻarmasi
 aʼzolari boʻlgan sugʻurta tashkilotlarining soni 25 25 0%

1-rasm. Sugʻurta tashkilotlarining choraklik    sugʻurta toʻlovlari va mukofotlari, (trln soʻm) 1-grafik3

Yuqoridagi maʼlumotlardan koʻrinib turibdiki, sugʻurta tashkilotlarining toʻlovlari kamayish tendensiyasiga 
ega boʻldi. Hayotni ixtiyoriy sugʻurta qilishdagi sugʻurta toʻlovlarining keskin kamayishi natijasida 2023-yilda 

3	  Manba: Istiqbolli loyihalar milliy agentligi.

jami sugʻurta toʻlovlari 22 foizga pasayib, 2 trln soʻmni tashkil etdi. Sugʻurta toʻlovlari asosan umumiy sugʻurta 
tarmogʻidagi ixtiyoriy sugʻurta shakliga toʻgʻri kelib, jami sugʻurta toʻlovlarining 66 foizini tashkil etdi.

Sugʻurta sohasi iqtisodiyotning bazaviy tizimlaridan biri sifatida shakllanayotgan jarayonda uning 
institutsional asoslarini yanada takomillashtirishga ehtiyoj ortib bormoqda. Bunday darajaga erishish uchun 
sugʻurtani tashkil etishning asosiy shakllari — tijoratga asoslangan sugʻurta va oʻzaro sugʻurta mexanizmlarini 
izchil rivojlantirib borish muhim ahamiyat kasb etadi [8]. Bugungi kunda oʻzaro sugʻurta ko‘plab mamlakatlarda 
milliy bozorlar miqyosidan chiqib, xalqaro darajada samarali faoliyat yuritayotganini inobatga olgan holda, 
mazkur modelning Oʻzbekistonda ham institutsional rivojlanishi uchun qoʻshimcha normativ-huquqiy sharoitlar 
yaratish istiqbolli yo‘nalish sifatida ko‘rilmoqda. Shu maqsadda ishlab chiqilgan alohida Qonun loyihasining 
kelgusida parlament muhokamasiga chiqarilishi ushbu yoʻnalishning huquqiy bazasini mustahkamlash imkonini 
beradi.

AQSH, Kanada, Yevropa Ittifoqi davlatlari va boshqa hududlarda qishloq xoʻjaligini oʻzaro sugʻurtalash 
jamiyatlari orqali sugʻurtalash bo‘yicha to‘plangan tajriba Oʻzbekiston uchun metodik ahamiyatga ega. Masalan, 
Kanadada ikki yuz yildan ortiq shakllangan tizim uch bosqichli tuzilma — lokal oʻzaro sugʻurtalash jamiyatlari, 
ularning uyushmalari va uyushmalar ittifoqi shaklida tashkil etilgan. Ushbu modelda fermerlarning o‘zlari 
sugʻurtalovchi hamda sugʻurtalanuvchi sifatida qatnashishi, ular o‘rtasida mas’uliyatning teng taqsimlanishi, 
shaffof ma’lumot aylanishi hamda xarajatlarning maqbulligi ta’minlangan [9]. Bunday amaliyot mahalliy sharoitda 
ham o‘zaro sugʻurtaga doir mexanizmlarni ishlab chiqishda konseptual asos bo‘lib xizmat qilishi mumkin.

Oʻzbekistonda sugʻurta bozorining keyingi taraqqiyoti uchun aholining sugʻurta xizmatlariga nisbatan 
ishonchini mustahkamlash, ayniqsa sugʻurta hodisasi yuz berganda zararni qoplash jarayonlarini yanada 
soddalashtirish bo‘yicha metodik yondashuvlarni kuchaytirish dolzarb ahamiyat kasb etadi. Amaldagi 
shartnomaviy mexanizmlarni takomillashtirish, ularni sugʻurtalanuvchilar manfaatlariga nisbatan yanada 
moslashtirish hamda qoplama jarayonida vaqtinchalik kechikishlarning oldini oluvchi standart protseduralarni 
joriy etish kelgusida bozor ishonchliligini oshirishga xizmat qiladi. Shu yoʻnalishda yagona talablarga asoslangan 
shaffof standartlar, elektron monitoring tizimlari va avtomatlashtirilgan verifikatsiya mexanizmlarini joriy etish 
bozorning samarali ishlashini ta’minlaydi va sugʻurta tizimining rivojlanishiga ijobiy ta’sir ko‘rsatadi.

Sugʻurta bozorini barqaror rivojlantirish quyidagilarga yoʻnaltirilgan:
— tavakkalchilikni kamaytirish;
— innovatsion yechimlarni rivojlantirish;
— biznes faoliyatini yaxshilash;
— sugʻurtalovchilarning ekologik, ijtimoiy va iqtisodiy barqarorligiga koʻmaklashish.
Sugʻurta bozorining asosiy vazifasi tavakkalchiliklarni tushunish, ularni boshqarish va zimmaga olishdan 

iborat.
Sugʻurta bozorida barqarorlikni taʼminlash yoʻnalishida rivojlantirishning ustuvor vazifalari quyidagilardan 

iborat:
— sugʻurta bozori subyektlari aktivlarining sifatini oshirish zarurati;
— sugʻurtalovchilarning barqarorligini taʼminlash;
— sugʻurta xizmatlari isteʼmolchilarining huquqlarini himoya qilish darajasini oshirish, xususan sugʻurta bozori 

subyektlari uchun Solvency II konsepsiyasi doirasida tavakkalchilikka asoslangan nazorat yondashuvlariga 
mos miqdoriy normativlar va sifat talablarini joriy etish orqali taʼminlash.

X U L O S A  V A  T A K L I F L A R
Yuqoridagi koʻrsatkichlar Oʻzbekiston sugʻurta bozorining izchil rivojlanib borayotganini ko‘rsatadi. 

Shu bilan birga, aholining barcha qatlamlarida sugʻurtaga oid bilim va ishonchning to‘liq shakllanishi uchun 
qo‘shimcha amaliy va metodik choralar zarurligi sezilmoqda. Ayniqsa, sugʻurta faoliyatiga oid maʼlumotlarning 
ayrim hududlarga yetib borish jarayonini takomillashtirish, axborot oqimini yanada tizimli tashkil etish bozorning 
kelgusidagi o‘sish sur’atlarini yuksaltirish imkonini beradi. Bunday yondashuv sugʻurta xizmatlarining YAIMdagi 
ulushi oshishiga, kompaniyalar moliyaviy barqarorligining mustahkamlanishiga hamda raqobatbardosh 
xizmatlar taklif etilishiga xizmat qiladi.

Kelgusida sugʻurta kompaniyalarining bozorni chuqur o‘rganib, isteʼmolchilar talabining qaysi 
mahsulotlarga yo‘naltirilganini aniqlashi va shu asosda innovatsion sugʻurta mahsulotlarini ishlab chiqishi 
xizmatlar diversifikatsiyasini kengaytiradi. Sugʻurta bo‘yicha maʼlumotlarni olish jarayonini soddalashtirish, 
internet-reklama imkoniyatlaridan faol foydalanish hamda aholining moliyaviy savodxonligini oshirish bozorning 
samarali ishlashiga muhim hissa qo‘shadi.

Mijozlarga qulaylik yaratish maqsadida har qanday joydan va istalgan vaqtda sugʻurta polislariga to‘lovlarni 
amalga oshirish imkonini beruvchi “Click insurance” kabi virtual to‘lov tizimlarini keng joriy etish istiqbolli 
yo‘nalishlardan biridir. Hozirda mazkur xizmat “Uzagrosugʻurta” AJ tomonidan qo‘llanilayotgani amaliy natija 

berayotgani ko‘rinmoqda, uni boshqa sug‘urta kompaniyalarida ham joriy etish mijozlar uchun sezilarli qulaylik, 
kompaniyalar uchun esa xizmat ko‘rsatish samaradorligini oshiradi.

Sugʻurta polislarini sotish jarayonida brokerlar ishtirokini kengaytirish imkoniyatlari mavjud bo‘lib, bu bozorda 
raqobatning oshishi va professional vositachilik xizmatlarining rivojlanishiga xizmat qiladi. 2019–2021-yillarda 
polislarning 94 foizining agentlar va to‘g‘ridan-to‘g‘ri sotuv orqali amalga oshirilgani, internet imkoniyatlari 
kengaygani sari onlayn sotuv ulushining ortib borayotganini ko‘rsatadi. Kelgusida raqamli platformalar va 
onlayn sotuv mexanizmlarini yanada takomillashtirish sugʻurta xizmatlariga kirish imkonini sezilarli kengaytiradi 
hamda bozorning raqamli transformatsiyasiga ijobiy ta’sir ko‘rsatadi.

Muhtaram Prezidentimizning tashabbuslari bilan Oʻzbekistonda sugʻurta bozorini rivojlantirish boʻyicha 
qabul qilinayotgan qator qaror va farmonlar natijasida bugungi kunda sugʻurta bozori jadal rivojlanmoqda.

2025-yilning dastlabki yarmida Oʻzbekiston sugʻurta bozori sezilarli surʼatlarda oʻsdi. Istiqbolli loyihalar milliy 
agentligi maʼlumotlariga koʻra, oʻtgan yilning shu davriga nisbatan bozor 46 foizga oshgan. Umumiy sugʻurta 
segmenti bozorning 94 foizini tashkil etayotgan bir paytda, hayotni sugʻurtalash 384,22 mlrd soʻmga yetib, 385 
foizdan ziyod oʻsish qayd etdi. Shu bilan birga, hayot sugʻurtasi ulushi 6,16 foizni tashkil qildi.

Umumiy sugʻurta segmentida yigʻilgan mukofotlar 5,85 trln soʻmni tashkil etib, 39,6 foizga oshdi. Eng katta 
surʼat esa hayotni sugʻurtalashda kuzatildi: mukofotlar 384,22 mlrd soʻmga yetib, oʻtgan yilga nisbatan qariyb 
toʻrt barobar koʻpaydi.

Shu bilan birga, yangi hisobot davrida sugʻurta toʻlovlari ham oʻsdi. Jami toʻlovlar 1,24 trln soʻmni tashkil etib, 
11,6 foizga koʻpaydi. Umumiy sugʻurta segmentida toʻlovlar 1,18 trln soʻmga yetgan boʻlsa, hayotni sugʻurtalash 
boʻyicha toʻlovlar 64,46 mlrd soʻmgacha pasaydi.

Iyun yakuniga koʻra, sugʻurta tashkilotlarining jami majburiyatlari 2,98 kvadrillion soʻmga yetdi, bu oʻtgan 
yilga nisbatan qariyb 45 foiz koʻpdir. Sektordagi investitsiyalar 8,34 trln soʻmdan oshib, asosan depozitlar (60,9 
foiz), qimmatli qogʻozlar (16,7 foiz) va koʻchmas mulkka (18,7 foiz) yoʻnaltirilgan.

Foydalanilgan adabiyotlar ro‘yxati:
1.	 Ўзбекистон Республикасининг «Суғурта фаолияти тўғрисида»ги Қонуни, 23.11.2021 йилдаги ЎРҚ-730-сон
2.	 Иқтисодиётни эркинлаштириш ва ислоҳотларни чуқурлаштириш - энг муҳим вазифамиз. Президент 

И.Каримовнинг 1999 йилда мамлакатни ижтимоий-иқтисодий ривожлантириш якунлари ва 2000 йилда 
иқтисодиётни эркинлаштириш ва ислоҳотларни чуқурлаштиришнинг устувор йўналишларига бағишланган 
Вазирлар Маҳкамасининг мажлисидаги маърузаси.// «Халқ сўзи» газетаси, 2000 йил, 16 февраль.

3.	 Суғурта хизматлари бозорини янада ривожлантиришнинг комплекс чора-тадбирлари тўғрисида” Ўзбекистон 
Республикаси Президентининг қарори, 01.03.2024 йилдаги ПҚ-108-сон

4.	 Баратова Динара Алишеровна –“Ўзбекистонда суғурта бозорининг ривожланиш кўрсаткичлари ва аҳолига 
хизмат кўрсатишдаги ўрни”; “Иқтисодиёт ва инновацион технологиялар” илмий электрон журнали. № 5, 
сентябрь-октябрь, 2017 йил

5.	 Х.М.Шеннаев, И.К.Очилов С.Э.Ширинов, И.Ғ.Кенжаев-“Суғурта иши “ -ўқув қўлланма,Тошкент “Иқтисод-молия” 
2013

6.	 Ғаниева Н. А. и др. Тўқимачилик ва енгил саноат корхоналарига банк хизмати кўрсатишнинг ўзига хос 
хусусиятлари //Science and Education. – 2021. – Т. 2. – №. 10. – С. 675-679.

7.	 Insurance: Principles and Practice. Compiled by David Bland, The Chartered      8. Insurance Institute, Great Britain, 
1993. p.1 b. 3. Страховое дело//Москва, Анкил, 2015 й. 7-сон

8.	 Логвинова И.Л. Взаимное страхование в России: особенности эволюции. //Финансы и статистика, 2017. №2
9.	 http:www.ziyonet.uz.
10.	 https://namstat.uz/uz/ маълумотлари.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 11

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


